
 
 
 

Resolución del X Alcuentru Nacional d’Izquierda Asturiana (IAS) 
sobre l’espediente a José Ángel García Fernández, Allende 

 
 El X Alcuentru Nacional d’Izquierda Asturiana valora que’l comportamientu políticu y 
personal de José Ángel García, Allende, dende va dellos meses constitúi, como asina demostró 
l’informe de la Comisión de Garantíes y Sanciones, un incumplimientu permanente de los sos 
deberes d’afiliáu d’Izquierda Asturiana, asina como un atentáu constante a los principios 
ideolóxicos del partíu, comprometiendo con ello la imaxe y el trabayu del conxuntu de la 
militancia, y constituyendo por ello una acumulación de faltes graves conforme a los estatutos 
del partíu, polo que resuelve: 
 
  -La espulsión de José Ángel García, Allende, del partíu per un períodu de cinco 
años, lo qu’implica la so dixebra absoluta d’Izquierda Asturiana en derechos y deberes. 
 
  -Desixi-y a José Ángel García, Allende, la devolución del acta de conceyal en 
Piloña, por ser esi acta el resultáu del trabayu del conxuntu del partíu del que yá nun forma 
parte. 
 
  -La prohibición espresa a José Ángel García, Allende, de falar en público o 
privadamente en nome d’Izquierda Asturiana, reservándose’l partíu el derechu d’entamar les 
acciones llegales que crea oportunes en casu de nun facelo. 
 
  -Entamar les xestiones oportunes con Asturianistes y Unidá pa facer efectiva la 
esclusión de José Ángel García d’entrambes coaliciones, de les que formaba parte na so calidá 
de miembru d’IAS, agora perdida. 
 
 El X Alcuentru Nacional d’Izquierda Asturiana perafítase nos sos principios ideolóxicos y 
nel so compromisu cola democracia interna, la coherencia y la honestidá política, toos ellos 
vulneraos pol comportamientu inaceptable de José Ángel García, Allende, y espresa’l so apoyu 
a los militantes del conceyu de Piloña, a los que-yos toca’l papel principal na xera de reparar 
tol dañu fechu hasta agora. 
 
  
  

Uviéu, a 12 de xineru de 2008 
 
 
 

 
 
 


